
Shadabhijna Stotram

షడభిజ్ఞస్తోత్రమ్ 

రూపలక్షణసమ్పూర్ణో హీనోచ్చసమసేవనః ।
సన్దర్శయ  సదా దానం నమస్తే దానపారగ ॥ ౧॥
శబ్దలక్షణసమ్పూర్ణః   సుశోభో గుణసాగరః ।
సంశ్రావయ  సదా శీలం నమస్తే శీలపారగ ॥౨॥
గన్ధలక్షణసమ్పూర్ణో  దివ్యప్రాణో  వినాయకః ।
సంప్రాపయ  జిన క్షాన్తిం నమస్తే క్షాన్తిపారగ ॥ ౩॥
రసలక్షణసమ్పూర్ణః  సుజిహ్వో ధర్మదేశకః ।
భాషస్వ సౌగతం ధర్మం నమస్తే వీర్యపారగః ॥ ౪॥
స్పర్శలక్షణసమ్పూర్ణః  అనిరుద్ధో నిరీహకః ।
సంస్పర్శయ జిన ధ్యానం నమస్తే ధ్యానపారగ ॥ ౫॥
ధర్మలక్షణసమ్పూర్ణః  సత్త్వేషు  సమచిన్తకః ।
ప్రజ్ఞోపాయమహాప్రాప్త    నమస్తే బుద్ధిపారగ  ॥౬॥
షడభిజ్ఞస్తవం   యోఽయం త్రిసన్ధ్యం   భక్తిమాన్  పఠేత్ ।
సంసారబన్ధనం  హిత్వా సయాతి పరమాం గతిమ్ ॥ ౭॥
ఇతి శ్రీమహాబుద్ధభట్టారకస్య    షడభిజ్ఞస్తోత్రం   సమ్పూర్ణమ్  ॥

